
719 oktyabr 2018-ci il, cümə

Azərbaycan Respublikası Nazirlər Kabinetinin qərarı

Azərbaycan Respublikası Nazirlər 
Kabinetinin “İşçinin səhhətinə, sağlam-
lığına mənfi təsir göstərən amillər olan 
ağır, zərərli və təhlükəli əmək şəraitli iş 
yerlərində, habelə əhalinin sağlamlığının 
mühafizəsi məqsədi ilə yeyinti sənayesi, 
ictimai iaşə, səhiyyə, ticarət və bu qəbildən 
olan digər iş yerlərində əmək müqaviləsi 
bağlanılarkən işçilərin sağlamlığı haq-
qında tibbi arayış tələb olunan peşələrin 
(vəzifələrin) iş yerlərinin siyahısının təsdiq 
edilməsi barədə” 2000-ci il 3 yanvar ta-
rixli 1 nömrəli, “Şəhərsalma sənədlərinin 
tərkibi, tərtibatı, razılaşdırılması, dövlət 
ekspertizası aparılması və təsdiq olunması 
Qaydaları və Şəhərsalma fəaliyyətinə, o 
cümlədən şəhərsalma sənədlərinin həyata 
keçirilməsində sifarişçinin, tərtibatçının 
və podratçının fəaliyyətinə də nəzarətin 
həyata keçirilməsi qaydalarının təsdiq 
edilməsi barədə” 2000-ci il 4 sentyabr 
tarixli 158 nömrəli, “Haqqı ödənilən 
ictimai işlərin təşkili Qaydalarının təsdiq 
edilməsi barədə” 2002-ci il 24 may tarixli 
84 nömrəli, “Narkoloji xəstələr üçün 
fəaliyyət məhdudiyyəti nəzərdə tutulmuş 
peşə növlərinin və vəzifələrin Siyahısı-
nın və məhdudiyyət müddətinin təsdiq 
edilməsi haqqında” 2002-ci il 12 sent-
yabr tarixli 145 nömrəli, “Fəaliyyətin 
məhdudlaşdırılması tələb olunan ayrı-ayrı 
peşə növlərinin  və yüksək təhlükə mənbəyi 
ilə bağlı işlərin Siyahısının  təsdiq edilməsi 
haqqında” 2003-cü il 15 fevral tarixli 23 
nömrəli, “Ölçmələrin vəhdətinin təmin 
edilməsi sahəsində akkreditasiya olunmuş 
orqanlar tərəfindən yoxlanılan ölçmə 
vasitələrinin Siyahısı”nın təsdiq edilməsi 
haqqında” 2014-cü il 16 dekabr tarixli 393 
nömrəli və “Təhlükə potensiallı təbiət və 
texnogen xarakterli hadisələrin baş vermə 
ehtimalının yüksək olduğu zonalarda 
mühafizə tədbirlərinin növləri və onların 
tətbiqi halları”nın təsdiq edilməsi haqqın-
da” 2017-ci il 6 fevral tarixli 31 nömrəli 
qərarlarında dəyişikliklər edilməsi barədə

“Dövlət qulluğu haqqında” Azərbaycan 
Respublikasının Qanununda dəyişiklik 
edilməsi barədə” Azərbaycan Respublika-
sının 2018-ci il 18 may tarixli 1147-VQD 
nömrəli Qanununun tətbiqi haqqında” 
Azərbaycan Respublikası Prezidenti-
nin 2018-ci il 6 iyul tarixli 284 nömrəli 
Sərəncamının 1.2-ci bəndinin icrasını təmin  
etmək məqsədi ilə Azərbaycan Respublika-
sının Nazirlər Kabineti QƏRARA ALIR:

1. Azərbaycan Respublikası Nazirlər 
Kabinetinin 2000-ci il 3 yanvar tarixli 1 
nömrəli qərarı (Azərbaycan Respublikası-
nın Qanunvericilik Toplusu, 2000,  
№ 1, maddə 72; 2010, № 8, maddə 763) ilə 
təsdiq edilmiş “İşçinin səhhətinə, sağlam-
lığına mənfi təsir göstərən amillər olan 
ağır, zərərli və təhlükəli əmək şəraitli iş 
yerlərində, habelə əhalinin sağlamlığının 
mühafizəsi məqsədi ilə yeyinti sənayesi, 
ictimai iaşə, səhiyyə, ticarət və bu qəbildən 
olan digər iş yerlərində əmək müqaviləsi 
bağlanılarkən işçilərin sağlamlığı haq-
qında tibbi arayış tələb olunan peşələrin 
(vəzifələrin) iş yerlərinin Siyahısı”nın 
27-ci hissəsində “uşaq” sözü “təhsil” sözü 
ilə əvəz edilsin.

2. Azərbaycan Respublikası Nazirlər 
Kabinetinin 2000-ci il 4 sentyabr tarixli 158 
nömrəli qərarı (Azərbaycan Respublikasının 
Qanunvericilik Toplusu, 2000, № 9, maddə 
684; 2005, № 12, maddə 1244; 2008,  
№ 2, maddələr 116, 132, № 5, maddə 432, 
№ 9, maddə 853; 2010, № 4, maddə 359) 
ilə təsdiq edilmiş “Şəhərsalma sənədlərinin 
tərkibi, tərtibatı, razılaşdırılması, dövlət 
ekspertizası aparılması və təsdiq olunma-
sı Qaydaları”nda aşağıdakı dəyişikliklər 
edilsin:

2.1. Qaydalara 12 nömrəli əlavə – 
“Şəhər (qəsəbə) yaşayış məskəninin Baş pla-
nının əsas texniki iqtisadi göstəriciləri”nin 
“Əhaliyə mədəni-məişət xidməti sisteminin 
müəssisələri” hissəsinin ikinci sətrində 
“Uşaq məktəbəqədər müəssisələri” sözləri 
“Məktəbəqədər təhsil müəssisələri” sözləri 
ilə əvəz edilsin;

2.2. Qaydalara 13 nömrəli əlavə – 
“Kənd yaşayış məskəninin Baş planına 
əsas texniki-iqtisadi göstəriciləri”nin 
“Əhaliyə mədəni-məişət xidməti sisteminin 
müəssisələri” hissəsinin üçüncü sətrində 
“uşaq məktəbəqədər müəssisələri” sözləri 
“məktəbəqədər təhsil müəssisələri” sözləri 
ilə əvəz edilsin;

2.3. Qaydalara 14 nömrəli əlavə – 
“Müfəssəl planlaşdırma layihəsinin əsas 
texniki-iqtisadi göstəriciləri”nin “Əhaliyə 
xidmət müəssisə və idarələri” hissəsinin 
ikinci sətrində “Uşaq məktəbəqədər 
müəssisələri” sözləri “Məktəbəqədər təhsil 
müəssisələri” sözləri ilə əvəz edilsin;

2.4. Qaydalara 15 nömrəli əlavə - 
“Ərazinin tikinti-planlaşdırma layihəsinin 
əsas texniki-iqtisadi göstəriciləri”nin 
“Xidmət müəssisə və idarələri” hissəsinin 
ikinci sətrində “Uşaq məktəbəqədər 

müəssisələri” sözləri “Məktəbəqədər təhsil 
müəssisələri” sözləri ilə əvəz edilsin.

3. Azərbaycan Respublikası Nazirlər 
Kabinetinin 2002-ci il 24 may tarixli 84 
nömrəli qərarı (Azərbaycan Respublikasının 
Qanunvericilik Toplusu, 2002, № 5, maddə 
321; 2008, № 2, maddə 130; 2011, № 2, 
maddə 157, № 5, maddə 449; 2017, № 12 
(II kitab), maddə 2550) ilə təsdiq edilmiş 
“Haqqı ödənilən ictimai işlərin təşkili 
Qaydaları”nın 2.4-cü bəndinin üçüncü 
abzasında “uşaq” sözü “təhsil” sözü ilə əvəz 
edilsin.

4. Azərbaycan Respublikası Nazirlər 
Kabinetinin 2002-ci il 12 sentyabr tarixli 
145 nömrəli qərarı (Azərbaycan Respubli-
kasının Qanunvericilik Toplusu, 2002, № 9, 
maddə 575; 2004, № 11, maddə 966; 2008, 
№ 2, maddə 123) ilə təsdiq edilmiş “Nar-
koloji xəstələr üçün fəaliyyət məhdudiyyəti 
nəzərdə tutulmuş peşə növlərinin və 
vəzifələrin Siyahısı və məhdudiyyətin 
müddəti”nin 5-ci hissəsində “uşaq” sözü 
“təhsil” sözü ilə əvəz edilsin.

5. Azərbaycan Respublikası Nazirlər 
Kabinetinin 2003-cü il 15 fevral tarixli 23 
nömrəli qərarı (Azərbaycan Respublikasının 
Qanunvericilik Toplusu, 2003, № 2, maddə 
138; 2004, № 11, maddə 966) ilə təsdiq 
edilmiş “Fəaliyyətin məhdudlaşdırılması 
tələb olunan ayrı-ayrı peşə növlərinin və 
yüksək təhlükə mənbəyi ilə bağlı işlərin 
Siyahısı”nın 26-cı hissəsində “uşaq” sözü 
“təhsil” sözü ilə əvəz edilsin.

6. Azərbaycan Respublikası Nazirlər 
Kabinetinin 2014-cü il 16 dekabr tarixli 393 
nömrəli qərarı (Azərbaycan Respublikası-
nın Qanunvericilik Toplusu, 2014, № 12, 
maddə 1670) ilə təsdiq edilmiş “Ölçmələrin 
vəhdətinin təmin edilməsi sahəsində 
akkreditasiya olunmuş orqanlar tərəfindən 
yoxlanılan ölçmə vasitələrinin Siyahısı”nın 
1.15-ci bəndindən “uşaq” sözü çıxarılsın.

7. Azərbaycan Respublikası Nazirlər 
Kabinetinin 2017-ci il 6 fevral tarixli 31 
nömrəli qərarı (Azərbaycan Respublikasının 
Qanunvericilik Toplusu, 2017,  № 2, maddə 
284) ilə təsdiq edilmiş “Təhlükə potensiallı 
təbiət və texnogen xarakterli hadisələrin baş 
vermə ehtimalının yüksək olduğu zonalarda 
mühafizə tədbirlərinin növləri və onların 
tətbiqi halları”nın 9.1.5-ci yarımbəndində 
“uşaq” sözü “təhsil” sözü ilə əvəz edilsin.

Novruz MƏMMƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin qərarı

Azərbaycan Respublikası Nazirlər 
Kabinetinin 2008-ci il 13 iyun tarixli 138 
nömrəli qərarı ilə təsdiq edilmiş “Peni-
tensiar müəssisələrdə cəza çəkməkdən 
azad edilmiş şəxslərin sosial adaptasiya 
mərkəzlərinin yaradılması haqqında 
Əsasnamə”də dəyişikliklər edilməsi barədə

“Penitensiar müəssisələrdə cəza 
çəkməkdən azad edilmiş şəxslərin sosial 
adaptasiyası haqqında” Azərbaycan Respub-
likasının Qanununda dəyişikliklər edilməsi 
barədə” Azərbaycan Respublikasının 

2018-ci il 18 may tarixli 1146-VQD nömrəli 
Qanununun tətbiqi haqqında” Azərbaycan 
Respublikası Prezidentinin 2018-ci il 5 iyul 
tarixli 270 nömrəli Sərəncamının 1.2-ci 
bəndinin icrasını təmin etmək məqsədi ilə 
Azərbaycan Respublikasının Nazirlər Kabi-
neti QƏRARA ALIR:

Azərbaycan Respublikası Nazirlər 
Kabinetinin 2008-ci il 13 iyun tarixli 138 
nömrəli qərarı (Azərbaycan Respublikasının 
Qanunvericilik Toplusu, 2008, № 6, maddə 
590; 2010, № 4, maddə 359) ilə təsdiq 
edilmiş “Penitensiar müəssisələrdə cəza 

çəkməkdən azad edilmiş şəxslərin sosial 
adaptasiya mərkəzlərinin yaradılması haq-
qında Əsasnamə”də aşağıdakı dəyişikliklər 
edilsin:

1. 2.4.6-cı yarımbənddə “orta peşə-
ixtisas və texniki-peşə təhsili” sözləri “peşə 
təhsili və əlavə təhsil” sözləri ilə əvəz 
edilsin;

2. 2.4.8-ci yarımbənddə “tərbiyə” sözü 
“təhsil” sözü ilə əvəz edilsin.

Novruz MƏMMƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin qərarı

“Həbs yerlərinin daxili intizam Qayda-
larının təsdiq edilməsi barədə” Azərbaycan 
Respublikası Nazirlər Kabinetinin 2014-cü 
il 26 fevral tarixli 63 nömrəli qərarında 
dəyişikliklər edilməsi haqqında

“Azərbaycan Respublikasının Cinayət-
Prosessual Məcəllə-sində dəyişikliklər 
edilməsi haqqında” Azərbaycan Respub-
likasının 2018-ci il 29 iyun tarixli 1205-
VQD nömrəli Qanununun tətbiqi barədə” 
Azərbaycan Respublikası  Prezidentinin 

2018-ci il 9 iyul tarixli 310 nömrəli 
Sərəncamının 1.2-ci bəndinin icrasını təmin 
etmək məqsədi ilə Azərbaycan Respublika-
sının Nazirlər Kabineti QƏRARA ALIR:

Azərbaycan Respublikası Nazirlər 
Kabinetinin 2014-cü il 26 fevral tarixli 63 
nömrəli qərarı (Azərbaycan Respublika-
sının Qanunvericilik Toplusu, 2014, № 8, 
maddə 1001, № 10, maddə 1295; 2016, 
№ 2 (II kitab), maddə 355, № 9, maddə 
1585; Azərbaycan Respublikası Nazirlər 
Kabinetinin 2018-ci il 25 sentyabr  tarixli 

415 nömrəli qərarı) ilə təsdiq edilmiş 
“Müvəqqəti saxlama yerlərinin daxili 
intizam Qaydaları”nın 1.3-cü bəndində və 
2.2.3-cü yarımbəndində “və ya cəzadan 
şərti olaraq vaxtından əvvəl azad etmənin” 
sözləri “, cəzadan şərti olaraq vaxtın-
dan əvvəl azad etmənin və ya cəzanın 
çəkilməsinin təxirə salınmasının” sözləri ilə 
əvəz edilsin.

Novruz MƏMMƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin qərarı

“Gənclər siyasəti ilə bağlı proqram 
və layihələrin qrant maliyyələşdirilməsi 
üzrə müsabiqələrin keçirilməsi 
Qaydası”nın təsdiq edilməsi haqqında

  
“Azərbaycan Respublikasında 

gənclər siyasəti sahəsində idarəetmənin 

təkmilləşdirilməsi ilə bağlı tədbirlər 
haqqında” Azərbaycan Respublikası 
Prezidentinin 2018-ci il 7 mart ta-
rixli 1871 nömrəli Fərmanının 7.2-ci 
bəndinin icrasını təmin etmək məqsədi 
ilə Azərbaycan Respublikasının Nazirlər 
Kabineti QƏRARA ALIR:

“Gənclər siyasəti ilə bağlı proqram və 
layihələrin qrant maliyyələşdirilməsi üzrə 
müsabiqələrin keçirilməsi Qaydası” təsdiq 
edilsin (əlavə olunur).

Novruz MƏMMƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin qərarı

Azərbaycan Respublikası Nazirlər Ka-
binetinin “Mexaniki nəqliyyat vasitələrinin 
və onların qoşqularının müəyyən edilmiş 
qaydada dövlət qeydiyyatından keçirilməsi 
və dövlət qeydiyyatı üzrə uçota alınma-
sı haqqında Əsasnamənin və Nəqliyyat 
vasitəsinin özgəninkiləşdirilməsi və girov 
qoyulması qaydasının təsdiq edilməsi 
barədə” 1999-cu il 15 mart tarixli 39 
nömrəli, “Nəqliyyat vasitələrinə və onların 
qoşqularına dövlət texniki baxışının 
keçirilməsi qaydaları haqqında nümunəvi 
Əsasnamənin təsdiq edilməsi barədə” 
1999-cu il 15 mart tarixli 40 nömrəli və 
“Notariat hərəkətlərinin aparılması qay-
daları haqqında Təlimatın təsdiq edilməsi 
barədə” 2000-ci il 11 sentyabr tarixli 167 
nömrəli qərarlarında dəyişikliklər edilməsi 
haqqında 

“Azərbaycan Respublikasının İnzibati 
Xətalar Məcəlləsində dəyişikliklər edilməsi 
haqqında” Azərbaycan Respublikası-
nın 2018-ci il 29 iyun tarixli 1221-VQD 
nömrəli Qanununun tətbiqi və “Azərbaycan 
Respublikası İnzibati Xətalar Məcəlləsinin 
təsdiq edilməsi haqqında” Azərbaycan 
Respublikasının 2015-ci il 29 dekabr tarixli 
96-VQ nömrəli Qanununun tətbiqi barədə” 
Azərbaycan Respublikası Prezidentinin 
2016-cı il 15 fevral tarixli 795 nömrəli 
Fərmanında dəyişikliklər edilməsi haqqın-
da” Azərbaycan Respublikası Prezidenti-
nin 2018-ci il 16 iyul tarixli 208 nömrəli 
Fərmanının 1.2-ci bəndinin icrasını təmin 
etmək məqsədi ilə Azərbaycan Respublika-
sının Nazirlər Kabineti QƏRARA ALIR:

1. Azərbaycan Respublikası Nazirlər 
Kabinetinin 1999-cu il 15 mart tarixli 39 
nömrəli qərarı (Azərbaycan Respublikasının 
Qanunvericilik Toplusu, 1999, № 3, maddə 
195; 2001, № 10, maddə 663; 2003, № 6, 
maddə 342; 2006, № 5, maddələr 463, 472, 

№ 9, maddə 822, № 10, maddə 902, № 11, 
maddə 989; 2008, № 2, maddələr 116, 125, 
№ 8, maddə 782; 2009, № 6, maddə 491; 
2010, № 8, maddə 764; 2011, № 5, maddə 
454; 2012, № 2, maddə 185, № 5, maddə 
486; 2013, № 5, maddə 574, № 6, maddə 
747, № 8, maddə 1001; 2014, № 5, maddə 
551, № 8, maddə 1020, № 12, maddə 1684; 
2015, № 4, maddələr 462, 468, № 8, maddə 
971; 2016, № 2 (II kitab), maddə 385, № 4, 
maddə 815; 2017, № 4, maddə 620, № 6, 
maddə 1246, № 8, maddə 1628; 2018, № 
5, maddə 1118; Azərbaycan Respublikası 
Nazirlər Kabinetinin 2018-ci il 14 sentyabr 
tarixli 389 nömrəli qərarı) ilə təsdiq edilmiş 
“Mexaniki nəqliyyat vasitələrinin və onların 
qoşqularının müəyyən edilmiş qaydada 
dövlət qeydiyyatından keçirilməsi və dövlət 
qeydiyyatı üzrə uçota alınması haqqında 
Əsasnamə”nin 2.8-3-cü bəndinin birinci 
cümləsinə “hüquqi şəxslər” sözlərindən son-
ra “(dövlət qurumları)” sözləri əlavə edilsin.

2. Azərbaycan Respublikası Nazirlər 
Kabinetinin 1999-cu il 15 mart tarixli 40 
nömrəli qərarı (Azərbaycan Respublikasının 
Qanunvericilik Toplusu, 1999, № 3, maddə 
196; 2001, № 10, maddə 663; 2003, № 6, 
maddə 342; 2005, № 4, maddə 386; 2006, 
№ 5, maddə 463, № 9, maddə 822; 2008,  
№ 2, maddə 125, № 8, maddə 782; 2011,  
№ 5, maddə 455; 2012, № 5, maddə 487,  
№ 7, maddə 776, № 9, maddə 921; 2013, 
№ 6, maddə 575, № 8, maddə 1021, № 11, 
maddə 1462; 2015, № 4, maddələr 463, 
467; 2016, № 2 (II kitab), maddə 386, № 4, 
maddə 810; 2017, № 4, maddələr 620, 646; 
2018, № 5, maddə 1119) ilə təsdiq edilmiş 
“Nəqliyyat vasitələrinə və onların qoşquları-
na dövlət texniki baxışının keçirilməsi qay-
daları haqqında Nümunəvi Əsasnamə”nin 
7.1-ci bəndinin “Qeyd”ində “10 (on)” rəqəm 
və sözü “20 (iyirmi)” rəqəm və sözü ilə əvəz 
edilsin.

3. Azərbaycan Respublikası Nazirlər 
Kabinetinin 2000-ci il 11 sentyabr tarixli 167 
nömrəli qərarı (Azərbaycan Respublikasının 
Qanunvericilik Toplusu, 2000, № 9, maddə 
693; 2001, № 11, maddə 722; 2002, № 3, 
maddə 148, № 7, maddə 455, № 10, maddə 
635; 2003, № 10, maddə 629; 2005, № 4, 
maddə 386, № 6, maddə 534, № 8, maddə 
782, № 10, maddə 977, № 11, maddə 1061, 
№ 12, maddələr 1228, 1231; 2006, № 3, 
maddə 297, № 8, maddə 731, № 9, maddə 
830, № 10, maddə 902, № 11, maddə 994; 
2008, № 2, maddə 108, № 4, maddə 316,  
№ 8, maddə 787; 2009, № 2, maddə 148,  
№ 10, maddələr 846, 849, № 12, maddə 
1079; 2010, № 6, maddə 555; 2011, № 10, 
maddə 971; 2012, № 3, maddə 263, № 5, 
maddələr 489, 495, № 7, maddə 777, № 11, 
maddə 1206, № 12, maddə 1354; 2013,  
№ 4, maddə 444, № 5, maddə 578; 2014,  
№ 1, maddə 74, № 5, maddələr 552, 589, 
№ 6, maddə 746, № 8, maddə 1019, № 12, 
maddə 1685; 2015, № 12, maddə 1580; 
2016, № 3, maddə 611, № 4, maddələr 777, 
814, № 6, maddə 1226, № 8, maddə 1449, 
№ 11, maddə 1937; 2017, № 1, maddə 135, 
№ 3, maddə 493, № 6, maddə 1245,  
№ 7, maddə 1491, № 9, maddə 1721, № 10, 
maddə 1883, № 12 (II kitab), maddə 2545; 
2018, № 2, maddə 347, № 3, maddə 628,  
№ 4, maddə 789, № 5, maddə 1122, № 6, 
maddələr 1360, 1367; Azərbaycan Res-
publikası Nazirlər Kabinetinin 2018-ci il 
18 sentyabr tarixli 401 nömrəli qərarı) ilə 
təsdiq edilmiş “Azərbaycan Respublikasında 
notariat hərəkətlərinin aparılması qaydaları 
haqqında Təlimat”ın 7-ci hissəsinin iyirmin-
ci abzasına “hüquqi şəxslərin” sözlərindən 
sonra “(dövlət qurumlarının)” sözləri əlavə 
edilsin.

Novruz MƏMMƏDOV 
Azərbaycan Respublikasının Baş naziri

                                               Bakı şəhəri, 16 oktyabr 2018-ci il

Qeyd: Qərara edilmiş əlavələrin tam mətni ilə  www.cabmin.gov.az və www.xalqqazeti.com  saytlarında tanış  ola bilərsiniz.

Azərbaycan nümayəndə heyəti Pekində Tayhu 
Dünya Mədəniyyət Forumunda iştirak edir

 � Çinin paytaxtı Pekində Tayhu Dünya Mədəniyyət Forumunun 5-ci 
illik iclası işə başlayıb.

“Sivilizasiyalararası dialoq: bəşəriyyət 
üçün ortaq gələcəkli cəmiyyətin qurulma-
sı” mövzusunda keçirilən builki iclasda 
dünyanın 40-dan çox ölkəsindən dövlət 
rəsmiləri, elm adamları, ictimai xadimlər, 
mədəniyyət sahəsinin fəalları daxil olmaqla, 
ümumilikdə, mindən çox nümayəndə iştirak 
edir.

Azərbaycanı bu beynəlxalq forumda 
Baş nazirin müavini, Yeni Azərbaycan 
Partiyası sədrinin müavini–icra katibi Əli 
Əhmədovun rəhbərlik etdiyi nümayəndə 
heyəti təmsil edir.

İclasın açılış mərasimində çıxış edən 
Ümumçin Xalq Nümayəndələri Yığıncağı-
nın (parlament) sədr müavini Van Çen Çin 
Xalq Respublikasının Sədri Si Cinpinin 
forum iştirakçılarına müraciətini oxuyub. 
O, forumun müxtəlif mədəniyyətlərin 
mübadiləsi vasitəsilə birgə gələcəyin qurul-
masına dair müzakirələrin aparılması üçün 
yaxşı platforma olduğunu deyib.

Baş nazirin müavini Əli Əhmədov 
Azərbaycan Respublikasının Prezidenti 
İlham Əliyevin Tayhu Dünya Mədəniyyət 
Forumunun 5-ci illik iclasının iştirakçılarına 
müraciətini oxuyub.

Azərbaycan-Çin münasibətlərinin 
böyük tarixi olduğunu diqqətə çatdıran 
Əli Əhmədov deyib ki, ölkəmiz Çin ilə 
əlaqələrin bütün sahələrdə inkişafına 
əhəmiyyət verir. Möhkəm təməllər üzərində 
qurulan, dostluq və qarşılıqlı etimada 
əsaslanan Azərbaycan-Çin əlaqələrini 
hazırda dinamik inkişaf edən çoxtərəfli 
ciddi tərəfdaşlıq münasibətləri kimi 
səciyyələndirmək olar.

Çinin “Bir kəmər, bir yol” təşəbbüsünün 
əməkdaşlığımızın daha da dərinləşməsi 
üçün yeni imkanlar yaratdığını diqqətə 

çatdıran Baş nazirin müavini əlavə edib ki, 
Azərbaycan bu təşəbbüsü dəstəkləyən ilk 
ölkələrdən biri olmaqla yanaşı, onun icrası-
na töhfə verməyə hazırdır.

Qeyd olunub ki, tarixən müxtəlif 
xalqların və fərqli dinlərə inananların sülh, 
mehriban şəraitdə yaşadıqları Azərbaycan 
multikulturalizm, tolerant dəyərləri ilə seçi-
lib. Hazırda multikulturalizm Azərbaycanda 
dövlət siyasəti olmaqla yanaşı, cəmiyyətin 
həyat tərzidir.

Dünyada bir çox ölkələrin dinlərarası 
qarşıdurma, separatizm, etnik təmizləmə, 
terrorizm kimi müxtəlif narahatlıqlar-
la üzləşdiyini bildirən Əli Əhmədov 
diqqətə çatdırıb ki, qonşu Ermənistanın 
hərbi təcavüzü nəticəsində Azərbaycan 
ərazilərinin 20 faizi işğal olunub, bir mil-
yondan çox soydaşımız qaçqın və məcburi 
köçkün vəziyyətinə düşüb. Azərbaycan ümid 
edir ki, haqq-ədalət təmin olunacaq və BMT 
Təhlükəsizlik Şurasının münaqişə ilə bağlı 
qəbul etdiyi qətnamələrin tələbləri yerinə 
yetirilməklə, torpaqlarımız işğaldan azad 
olunacaq, ölkəmizin ərazi bütövlüyü təmin 
ediləcək. Baş nazirin müavini Ermənistan-
Azərbaycan Dağlıq Qarabağ münaqişəsinin 
həlli məsələsində Azərbaycanın haqlı 
mövqeyini dəstəklədiyinə görə Çin tərəfinə 
təşəkkür edib.

Dünyanı narahat edən mövzuların 
müzakirəyə çıxarıldığı Tayhu Forumunun 
əhəmiyyətini qeyd edən Baş nazirin müavini 
deyib ki, birgə xoşbəxt gələcəyin qurulması 
hər kəsi düşündürən məsələ olmalıdır.

Ümumi, 6 tematik və yekun iclaslardan 
ibarət forumda beynəlxalq münasibətlər, 
iqtisadiyyat, mədəniyyət, ekologiya, fəlsəfə, 
sosiologiya və təbabət mövzularında, habelə 
“Bir kəmər, bir yol” təşəbbüsünə dair 

müzakirələr aparılır.
Forumun liderlər panelində çıxış 

edən Əli Əhmədov Azərbaycanın iqtisadi 
inkişafından, ölkəmizin mədəniyyətlərarası 
və dinlərarası dialoqun dərinləşməsi 
ilə bağlı gördüyü işlərdən danışıb, bu 
istiqamətdə Azərbaycanda keçirilən 
beynəlxalq tədbirləri qeyd edib. Bildirib 
ki, Azərbaycanın təşəbbüsü ilə icra olunan 
irimiqyaslı enerji və nəqliyyat layihələri, o 
cümlədən Avropa ilə Çin arasında ən qısa 
dəmir yolu əlaqəsini təmin edən Bakı-
Tbilisi-Qars layihəsi ölkəmizin regional və 
beynəlxalq əməkdaşlığa və inkişafa verdiyi 
böyük töhfələrdəndir.

Baş nazirin müavini Çin təbabəti 
mədəniyyətinin inkişafı ilə bağlı bölmə 
iclasında çıxış edərək xalqlarımız arasında 
tarixən mövcud olan dostluq əlaqələrindən, 
müasir dövrdə iki ölkənin münasibətlərinin 
müxtəlif istiqamətlərdə, o cümlədən tibb 
sahəsində inkişafından danışıb.

Azərbaycan nümayəndə heyətinin digər 
üzvləri də iclasın müxtəlif mövzularda 
bölmə iclaslarında məruzəçi qismində çıxış 
ediblər.

Nümayəndə heyəti Pekində İmperator 
sarayı (Ququn sarayı) və  Saray muzeyi ilə 
tanış olub.

Qeyd edək ki, Çin dövlətinin dəstəyi 
ilə 2008-ci ildə yaradılan yüksək səviyyəli 
beynəlxalq mədəniyyət forumu olan Tayhu-
nun 2011-ci ildən illik iclasları keçirilir.

İllik iclas Çinin Mədəniyyət və Turizm 
Nazirliyinin dəstəyi ilə Tayhu Dünya 
Mədəniyyəti Forumu və nüfuzlu “China 
Daily” qəzeti tərəfindən təşkil edilib.

Şahin CƏFƏROV,  
AZƏRTAC-ın xüsusi müxbiri

Pekin

Dövlət Təhlükəsizliyi Xidmətinin keçirdiyi əməliyyat 
nəticəsində xarici casus həbs edilib

 � Xarici ölkə vətəndaşı Hasanzada Bahram Nusrat oğlunun 
xarici xüsusi xidmət orqanı əməkdaşlarının tapşırığı əsasında Azərbaycan 
Respublikasının dövlət təhlükəsizliyinə qarşı casusluq, dövlət sirrinin ələ 
keçirilməsi, Azərbaycan Respublikası vətəndaşlarının casusluğa cəlb edilməsi 
istiqamətində cinayət əməllərinə dair əldə edilən məlumatlar yoxlanılaraq 
təsdiqini tapıb. 

Dövlət Təhlükəsizliyi Xidmətinin 
(DTX) ictimai əlaqələr şöbəsindən 
AZƏRTAC-a bildiriblər ki, DTX və Dövlət 
Sərhəd Xidməti tərəfindən həyata keçirilmiş 
birgə əməliyyat tədbirləri nəticəsində Bah-
ram Hasanzada dövlət sərhədini qanunsuz 
keçərək ölkə ərazisinə daxil olarkən saxla-
nılıb. O, Dövlət Təhlükəsizliyi Xidmətinin 
İstintaq Baş İdarəsi tərəfindən Azərbaycan 
Respublikası Cinayət Məcəlləsinin 276-cı 
(casusluq) və 318.1-ci (dövlət sərhədini qa-
nunsuz olaraq keçmə) maddələri ilə cinayət 
məsuliyyətinə cəlb edilib, məhkəmənin 

qərarı ilə barəsində həbs qətimkan tədbiri 
seçilib.

Həmçinin müəyyən edilib ki, xarici ölkə 
vətəndaşı Bahram Hasanzada xarici xüsusi 
xidmət orqanı əməkdaşlarının tapşırığı 
əsasında Azərbaycan silahlı qüvvələrində 
xidmət edən hərbi qulluqçular, ölkə 
ərazisində yerləşən hərbi-strateji obyektlər, 
hərbi texnika və silah-sursat, xarici ölkələrlə 
hərbi sahədə əlaqələr, eləcə də Azərbaycanın 
dövlət təhlükəsizliyi və müdafiə qabiliyyəti 
ilə bağlı sair kəşfiyyat məlumatlarını 
toplamış, bu məqsədlə uzunmüddətli 

münasibət qurduğu Azərbaycan Respublika-
sı vətəndaşlarının maddi maraq müqabilində 
xarici xüsusi xidmət orqanı əməkdaşlarının 
əlaqəsinə cəlb edilməsini təşkil edib. 

Hazırda araşdırmalar davam edir.


